
Si smarìs te gnot, dut si slontane, pandût:
strît di sisile, vôs di fontane;
tiare e zilugne, buere di Març.

Ma si crôt, si rît
intune glagn di stagjons;
par une gote di afiet
che je la mari dai dîs;
ma si pree, si cor
intun fruçon di stelât;
cuntune gote di afiet
che je la mari dal ben.

Lune e morârs, ti bussavi...

Si smarìs te gnot, dut si slontane, pandût:
svûl di vilote, troi di fumate;
lûs di campagne, sito di nêf.

Ma si crôt, ma si rît...

Lune e morârs, ti bussavi,
cîl e lusôr di canae, saren!

Con slancio


